
Himwicà:

 q#iyimtiic ^ %ak ~u>nah = qasii c ìx #̂atin 
%uuk#i>qh = @enm ~i

h=acqa>aqqit we%in @enm~i huu%ak %ah=%aa%a+ maquu>sa+we%in c`ix^#atin

ciqs^ee%a+ we%in @enm~i %uuqumh=i%a+ma nuc^i%i.  

c^~an~imah= waa%a+ c`ix^#atin %uunuu+ maquu>qas %aku>ayii%is qasii

%aaniyasaaq+ah= %ak`u>ayii suw`a hu%ayiiquk hinii%a+ qasii%at%i %uuk#i> c`ix^#atin

mats^ee%a+ c`ix^#atin wiktaqs^i+ hu%ayii qasii @enm`i q#aanuu%a+ h=acka>a+ c`ix^#atin 
+ah=%uuyii %ah=%aa%a+ w`iicmaas @enm`i maquu>k#ac^ee%a+ 

qu%acma

%ayaq+`asit we%in %a>a hiyath= %iih= ma%as %ukc^iq+`as nananiqsu suusinh=icta~> ta~atn`ak%i 
huu%ic^pii%a+ %uyu%a>nak`a+ +upksi+ sac^ii+ck#a+ we%in ta~nee%is%i wiika+%inc^ee%a+ 
ta~nee%as%i.

n`aac^uks^ee%at +uyupks^i+ we%in q#am`aaq+`as%itq n`ac^uks^ee%a+ ta~nee%is%i.

hiinipnak`a+ we%ic^u+ck#i we%in   ta~ane%is%i wik>m`aa we%in +upks^i+ ta~nee%is%i. 

h=aa@inc^e%a+ %uus^taqyu suk#i+nakk`a+ %uus^taqyu suk#ee%a+ we%in nayaqak%i 
%uyuu%u%a> pawa>s^i+ukqa qu%acma n`aac`uks^i+c^ip`a+ qu%acma.

hiniipc^ip`a+ qu%acma n`ayaqak%i naacsant we%in %a>a %uus^taqyu%i hiy`aq+nuk 
qu%acme%i wik`a+ we%in c^ac^imh=i +akiis. 

qu%acmee%i %ani pawa>a yaq#ac%itq qu%acma hu%anaksap qu%acma nay`iiyak 
+upks^i+ ta~n`ee%is%i hu%anaks^i+ qu%acma yaa ta~nee%is%i c^acimh=ic^i+.

tee%inwaqas

q#ac`a>%a+we%in tee%inwaqas h=aak#aa+.

c^iiksaa%awe%in h=e%ii%atwe%in hinaksu> c^iiksa%um q#aac`a>simtwe%in tee%inwaqas, 
%ayaqh=%atwe%in %uu%a>%ak%at.

%uus^ma@iiq+stuu%a+we%in.

wa>aak%a+ k#ac`inuu%a+we%in kista~a, luu luu luu luu waa%a+ we%in. 

%i%isŝu%i>

%aya%ath=h=itwe%in %aya %unaak ta~atne%is paw`ay`inc^i+ ta~atne%is, hayimh=ic^i+ q#isituusi. 

hitinqsinuu%a+ >uucma @eh= wita~s qiic^ii>s^i+ @eh=ak.

  
nisk`ata+ @entmis %u%ii%is%ap hi>aa%iqis%uk%i n`aacsaa+ %uunak`uuh= maa>maa>a 
@entmis%i %unak`uuh=si+ nay`aqakk`uk +`ayax quu%iic^i+ nay`aqak%i %uus^c^innup`a+ 
@entmis%i %uk#inup +`uc^im hiniic wa>s^i+ +`ay`aax qu%iic^i+ h=awi>a+s^i+. 

%a%aaqiy`ukh=ak @eh=ak? waa%a+ %um%iiqsak. %u%uuyuk#ah= paw`ayinnuk#ah= t~an`ii%is. 

%ayuuk`#a> ta~atne%is ta~pats^i+ q#iscuyi h=awi>a+%i. yuuxtiic^i+ n`aac^uks^i+`as ta~atne%is 
%uuc%a+ muustat%i c`iih=at%i naac^uksi+ ta~atne%is.

 
saaya%i yacuk+ nuc^ii%i 

%uyu%a> @u%as na%iic^i+ yayats @in%as c`amisin+ +~aqa@as ya>a+we%in %i%is^su%i> 
n`an`ac^imup`a+ h=awi>a+%i wiinapua+ %i%is^su%i> nac^situa+ @u%as%i. 

Himwicà:

n`aanac^imup`a+ h=awi>a+%i @u%as%i.

n`acsaa+ y`uq#a nac^u%a> %i%is^su%i> %uq#ayuu%a> qath=.

 
%atwe%inc^~a@asq#aa uh= h=awi>a+%i n`ac^micin> %i%is^su%i>. 
%uu× +uu> %issa@as +`im+`ima hinuu>%at%i %uuk#an`ak`uuh= qath= %i%is^su%i>.

 
y`uq#aa%a+ n`aac^sitas h=awi>a+%i @uc`aas%i %uyaa+itwe%in hina>s^i+ wik qaa%uh= 
q#iq#ipa>s`it hina>s^i+ %i%is^su%i>. 

 
hita@ata+ h=awi>a+%i %ac^aqh=ak wa%a+ i%is^su%i>. %aqisk#ac^i+h=ak +u> h=aw`i>a+.

+uyac^i+meh=sah=ak waa%a+ h=awi>a+%i. 

+uyayappuusqas suw`a c^uu× @apaakah= +uyac^i+ waa%a+ %i%is^su%i> ciqs`ee%a+ 
h=awi>a+%i %un`aah=c^i m`uksy`i. 

%i%is^su%i>

%uuyip`a+ %iih= m`uksy`i. 

c^uu× +a%uun`ah=c^i m`uksy`i.

+a%uuy`ipp`a+ m`uksy`i %u%ii%as%ap`i%ah= tuh=c`ati%atqak. 

ta~aqaak%a+we%in %i%is^su%i>. 

c`itk`#ii%a+ suk#ii%a+ +a%uu%i m`uksy`i k`ah=inkssap`a+ m`uksy`i.

yaa>%a+we%in %is^c`iips^i+ %i%is^su%i>.

 
%ah=%aa%a+itwe%in kamitqs^i+ n`aac^uks^ee%a+ ta~atne%is%i %uyu%a> @a@i+ n`ac^ii%i+ 
%uyu%a> ta~atne%is%i.

 
ma+qapiih= ta~atne%is%i c^~aan`iiwe%in ta~atne%is %u%uuksu> %is^c`iip. 

%ee%ee%is^ap we%in k#ik#iicsupp`a+ ta~atne%is%i +iqyuksap`a+ ta~atne%is%i kamitqs^i+suu 
%e%ee%is^a wa>s^i+ h=ac^attiips^i+ ta~atne%is%i.

@enth =tin q#iyiic ^ câkups ^i%a+                      

@enth =tin

 c^akups^ee%a+ we%in @enth=tin. 
 @enth=tin 

yuxtiic^i%a+ we%in c^~amiiqwita~s c^uk#aa na%uuqs%is%ak waa%a+ we%in @enth=tin.

%ayiicsu+ c`iihati muustati.

%a+istinuu%a+ +ih=s^i+ hinas^i+ q#iiciy`uk%itq.

+eh=sa%a+, n`ac^aayipii%a+ @enth=tin kupmisin+ we%in @enth=tin.
 @enth=tin 

na~acsah=ak yee>i c^~an`iimah= waa%a+ yayaq%itq, +ic^i+ %aq+ah= c`iiha=ti muustati 
n`ac^iic%im +`iic+iiyaq+ah ta~aqstupp`a+ c`iih=ati.

 @enth=tin 

n`aacsiic^ee%a+hak?

%uu× haa%a n`aacsiic^ii%a+ah= waa%a+ yayaq%itq.

%anaac^~in+%ica+ c`iih=ati%i.

su%ih=tinuu%a+ ma>sap yaa>we%in c`istuupsap yaa c`iih=ati%i.

wiinapis%im c^iimisin+ %aq+ah= c^iimisin+ sayaac^~in+ n`ac^iic%a+  yayaq%itq. 

c^~an`iic^ii%a+`at hinasi+ hinaayi> yaacs^i%a+, ne%iic^i+ we%in ciciiqyu %uh= we%in c^aa@as^ 
q#aa @enm`iqas m`a%ah=. 

 @enth=tin 

s @enm`iqas, 

%aaqinh=asuu waa%a+, m`aatquuh=in waa%a+ @enm`iqas.
@enth=tin

 
%iiqh=ukkuush=ak hiy`ath=uusi hupa>

n`aacsiiyapuusah= siiw`aa waa%a+ @enth=tin.
 @enth=tin.

suk#i+ siptuup +aasipp`a+ %a+a siptuup, +aqiinupp`a+ tu~h=c`itat%i @enm`iqas.

%iiqh=uk`#a+`at histuu%a>cuyii hupa>. 
@enmiqas 

yaacuk`#a+ %u%ucama histuu%a>%aq+iic^  hupa> saya%ii yaacuk.
@enth=tin

%uyu%a>%a+ quu%as k#ii+k#iiya +`uc^~im, %aaqic^ii>h=ak.

%uk#ii>ah= c`axy`akk#ih=tim waa%a+ quu%as%i.

%uu× n`as^saap`is %ah=nii.

suk#i+ n`an`aan`ic^s^i+.

c^aac^im%i+uusii%ic +aasipp`a+ +`uc^~im%i %u%iiyas%ap his^spaa tuh=c`itat%i +`uh=%as 
%ak++ink @aatus^sap`a+ muuqmuq#a we%in.

@enth=tin

+a%aayu%a>%a+ quu%as, @aak@aak#a+ %aaqic^ii>h=ak?
@enth=tin 

%uk#ii>ah= %ux#aap.

kaa%a n`as^saap`is, suk#ee%a+ %ux#aap%i hi>cuu%atee%ic hiinaap`a>%at%itqak.
 

@enth=tin

+`aaph==+`aph=aqh=c^ik we%in susaa @atu~uc^ee%a+.

yaacs^ee %a++a +a%uuyu%a>%a++a quu%as.

qiiyuu%uktuk hinasi+ hi>%iitq hupa>.
@enth=tin 

hinasee%a+ we%in hiy`ath=%itq hupa> %u%imah= hiinac^wita~s h=ak#aa+uk#itqak.

hiin`ac^wita~s h=ak#aa++uk#it qak hupa>as.

k`ah=%iitapp`a+ %ust%as%i n`ac^staa%a+ kuuh=inkstee%i, ti~cstaa%a+ @enth=tin m`us^inks^ee%a+ 
kuh=staa%i.

 @enth=tin
@enth=tin

@entmiic^see%a+ h=itawah=su+ hu%aas @entmiic^i+, hu%aas%a+ quu%as quu%ass^i+ 
ti~ic^swaaq+a+.

@enth=tin

c^uu×%aanimee%ic k#istuup waa%a+ hupa>.

hinii%aq+ah= suw`a h=ak#aa++ukqas hupa>>ac.

c^uu %aniime%ic k#istuup waa%a+ hupal.

hu%aciiy`uksii%a+ histaqs^i+ %itq @enth=tin.
@enth=tin

hiniics%a+ hupa>as hu@aa%atu hiiciny`amit%itq c^~apac hiyah=ck#i winap`ah=ck#i 
yayaqit%itq.

yaa>we%in qah=akk`#ah=s siicaa%a+ yayaqit%itq >uuc^imsa+ wa>s^i+ @enth=in.

@enth=tin

